
Tẽegd-y Alkʋrãan-kãngã, tɩ mam wẽenda ne a
Mohammad yõorã sẽn be Naab ning nugẽ wã, ad
Alkʋrãanã n yɩɩd fãagr ne yʋgemd sẽn be a baarẽ

Yii a Abɩɩ Muusa Al-aš'ʿary nengẽ, (Wẽnd yard be a yĩnga), tɩ yii Nɑbiyɑɑmã nengẽ, -
Wẽnd pʋʋsg la A tɩlgr be a yĩngɑ- a yeelame: «Tẽegd-y Alkʋrãan-kãngã, tɩ mam wẽenda
ne a Mohammad yõorã sẽn be Naab ning nugẽ wã, ad Alkʋrãanã n yɩɩd fãagr ne yʋgemd

sẽn be a baarẽ».
[Naṣʋn Ṣahɩɩhʋn (Gom-sikdem sẽn manege)] [B zemsa taab a zugu (A Al-Bʋẖaariy la a Muslim n reeg-a)]

Nabiyaamã (Wẽnd pʋʋsg la A tɩlgr be a yĩnga) saglame tɩ b minimis Alkʋrãanã la b tablag a
karengo, sẽn na yɩlẽ n ra wa yĩm-a, fo sẽn rag n ruls-a f yãoogẽ wã poorẽ, la a keng rẽndã ne
a sẽn wẽene, tɩ Alkʋrãanã, yẽnda fãagre la a loogr n bas a soaba, a keelmã yɩɩda yʋgemde b
sẽn sẽb ne wĩiri, a soabã sã n get a yelle, a paamd-a lame, la a sã n lok-a n base la a sẽn
loogd n meneme.

